
    ՆԵՐԱԾՈՒԹՅՈՒՆ 

Մեր բնօրրան-հայրենիքը, նախախնամության կամքով գտնվելով 

արևելք-արևմուտք, հյուսիս-հարավ հանգուցակետում, ունեցել է 

ռազմաքաղաքական մեծ նշանակություն և բոլոր դարաշրջաններում 

անխտիր գայթակղության քար է դարձել աշխարհակալությունների 

համար: Եվ ահա այս ժողովրդին՝ Հայկական բարձրավանդակի բնիկ 

տիրոջը, վիճակված էր անդադրում     պատերազմել տարբեր և տարաբնույթ 

ավարառուների, ջարդարարների և նվաճողների հետ: Հանգամանք, որը 

մշտապես         կոփել է հայ զորականի ռազմավարական և մարտավարական 

որակները: 

Բայց հոսեց ժամանակը, և կարծես թե հայ ժողովուրդը ,,մոռացավ՛՛, 

ավելի ճիշտ՝ ,,ուրացավ՛՛ իր նախնյաց դյուցազնական- արիական 

ավանդները և նորագույն-լուսավոր ժամանակներում փորձեր արեց իր 

ազգային, իր կենսական հարցերը լուծել դիվանագիտական 

հարթություններում: Ավա՜ղ… դիվանագիտական հանգույցները դեռևս 

լուծվում են զենքի միջոցով, ուժի միջոցով, քանզի դիվանագիտությունը և 

քաղաքականությունը զենքի, ռազմատնտեսական ուժի խոսափողերն են: 

Կան որոշ ,,մտածողներ՛՛, որոնք հայ ժողովրդին մեղադրում են 

քաղաքական և դիվանագիտական անկարողության մեջ: Հայոց երբեմնի 

հզոր դիվանագիտությունն ու քաղաքականությունը հարություն կառնեն 

հայոց բանակի հետ միասին: Բանակն ու դիվանագիտությունը՝ որպես 

պետականության առաջմղիչ ուժեր, մշտապես կապված են միմյանց: Դա 

հասարակական-պատմական օրինաչափություն է: 

Եթե մենք մի փոքր շրջահայաց լինենք մեր ազգային արժեքների         

գնահատման գործում, ապա մեզ համար կպարզենք, որ մեր նախնիները 

այլևայլ հավատքների և փառաբանումների հետ միասին ունեցել են նաև 

զենքի պաշտամունք՝ գիտակցելով, որ ստեղծագործածը կարող է 

գոյատևել միմիայն զենքի միջոցով: Զենքի փառաբանումը հայ մարդու 

համար սկսվում էր նրա օրորոցայինով  և   ուղեկցում էր նրան ողջ կյանքի 

ընթացքում: 

Յուրաքանչյուր հայ ժառանգորդ պատասխանատուն է երբեմնի 

հզոր ու հավետ մեր չքնաղ հայրենիքի: Մեր երակներում հոսում է 

արյունր մեր հռչակավոր նախնյաց՝ արյունը արիների: Մեր նախնիք 

վայրի կամ բարբարոս քոչվորներ ու ասպատակներ չէին, նրանց 

սրարշավ հեծելագնդերից առաջ ընթանում էր նրանց առաջավոր 

մշակույթը և տարածվում, սփռվում էր աշխարհով մեկ: 

Քառասունչորսօրյա պատերազմից հետո հանրակրթական 

դպրոցներում ՆԶՊ դասաժամերին կամ ռազմահայրենասիրական 

թեմաներով արտադասարանական քննարկումների ժամանակ ներկա 

իրողությունների հետ կապված առաջացել են որոշակի 

բարոյահոգեբանական խնդիրներ։ Նման քննարկումների ժամանակ 

աշակերտների կողմից բարձրացվում են հարցեր, որոնց սպառիչ 

պատասխան տալու համար անհրաժեշտություն է առաջանում կատարել 

վերլուծություններ։ Նման վերլուծությունների ընթացքում սեփական 

ուժերի նկատմամբ հավատի, ազգային արժանապատվության 

գիտակցության, հայրենասիրական ոգու և զարթոնքի բարձրացման։ 

ՌԱԶՄԱՀԱՅՐԵՆԱՍԻՐԱԿԱՆ ԴԱՍՏԻԱՐԱԿՈՒԹՅՈՒՆԸ 

ԴՊՐՈՑՈՒՄ 

 

Ռազմահայրենասիրական դաստիարակությունը գրագետ, հոգեպես ու 

ֆիզիկապես կոփված, բանակի մասին տեղեկացված ու պատրաստված 

սերունդ դաստիարակելու գործընթացը մեզանում օրեցօր ավելի է 

կատարելագործվում:  

Լուրջ աշխատանքներ են տարվում դպրոցներում 

ռազմահայրենասիրական դաստիարակության մակարդակը 

բարձրացնելու ուղղությամբ: Նպատակն է հենց դպրոցից պատրաստել 

գրագետ, հայրենասեր զինվոր, իսկ բանակում նա կկատարե-լագործվի: 

Նախկինում` 1985-1986 թթ. նախնական զինվորական 

պատրաստությունն ընդհանրապես հանված էր դպրոցական ծրագրից, 

հիմա մեծ ուշադրություն է դարձվում այդ առարկային: Ուսումնական 

զենք ունեցող դպրոցների թվի աճ է գրանցվել: Կան օրինակելի 

դպրոցներ` կահավորված դասարաններով:  

ՆԶՊ առարկայի նպատակն է ծառայել որպես 

նախապատրաստական ազդակ ռազմական ասպարեզ մուտք  գործելու 

շեմին, որպես հիմնավորում այն իրողության, որ ազգապահպան այլևայլ 

խորհրդանիշներից ամենից առաջ ազգը     պետք է ունենա ռազմական 

կարողություն և ռազմական հնարավորություններ՝ ազգային մնացած 

հատկանիշները պահելու և  պահպանելու համար:  

Հայրենիքը պաշտպանելու սուրբ գաղափարը շատ հին է հայոց      

կյանքում: Ըստ էության՝ հենց հայրենիքի պաշտպանության դրվագով էլ 

բացվում է հայոց  պատմությունը: Խոշաբի ճակատամարտից առաջ, որը 

տեղի է ունեցել Ք.Ա. 2492 թվականի օգոստոսի 11-ին /այստեղից էլ 

սկսվում է բուն հայոց տոմարը/,իր զինվորներին ուղղված կոչի մեջ Հայկը՝ 

հայոց զորապետը, հռչակում է հայրենիք ունենալու և այն պահպանելու 

միակ և անողոք պայմանը՝ ,,մահ կամ ազատություն՛՛: 

Հայկն ազատագրական պայքարով է   դրել մեր հայրենի տան 

հիմնաքարը՝ նախապես ազդարարելով. «Կա՛մ կմեռնենք, և մեր ցեղը Բելի 

ծառայության տակ կընկնի, կա՛մ նրան ցույց կտանք մեր բազկի 

զորությունը և կհաղթենք ու կապրենք ազատ»:  

Հայրենիքի պաշտպանության գործին էր ուղղված նաև 

քրիստոնեության ընդունումը Տրդատ Մեծ արքայի և Գրիգոր Պարթև 

Լուսավորիչ կաթողիկոսի նախաձեռնությամբ: 

Մեր պատմության ընթացքում մենք ունեցել ենք բազում հաղթական 

ու փայլուն ճակատամարտեր, որոնցից առավել արժանահիշատակ են 

հետևյալները.  

1) Ք.ա 68թ. Արածանիի ճակատամարտը, երբ Տիգրան Մեծը 18 

հազարանոց զորքով ջախջախեց հռոմեական 52 հազարանոց 

բանակին: 

2) Ձիրավի ճակատամարտը, որը տեղի է ունեցել 371 թ. Նպատ    

լեռան ստորոտում՝ Ձիրավի դաշտում: Այդ ճակատամարտին 

հայկական կողմից մասնակցում էին 90 հազար քաջ կորով  

մարտիկներ Պապ թագավորի և Մուշեղ Մամիկոնյանի 

գլխավորությամբ, իսկ պարսկական բանակը 100 հազար էր, 

որին    գլխավորում էր դավաճան Մերուժան Արծրունին:  

3) Ավարայրի ճակատամարտը տեղի է ունեցել 451 թ. Տղմուտ գետի  

ափին /այժմ՝ Մակու/՝ Ավարայրի դաշտում, որի ժամանակ 

հայերը տվել են հայ ժողովրդի ողջ պատմության ընթացքում 

միակ անգամ 15 հազարից ավելի զոհ՝ 35 հազար, իսկ 

պարսիկների զոհերը 100 հազարից ավելի էին: Պարսկական 

զորքը գլխավորում էր Մուշկան Նյուսալավուրտը, իսկ 

հայկականը՝ Մեծն Վարդան Մամիկոնյանը: 

1918 թվականի հայ-թյուրքական ճակատամարտերն առավել 

հայտնի են Սարդարապատի, Բաշ-Ապարանի և Ղարաքլիսայի 

ճակատամարտեր անուններով: Այս հերոսամարտերի ժամանակ 

հայկական կողմն ուներ 20 հազար զինվոր ու աշխարհազորային, իսկ  

թյուրքերը՝ 30 հազար լավ սպառազինված զինվոր: Թյուրքերը ջախջախիչ 

պարտություն կրեցին, և նրանց ցեղասպան նպատակներն ի չիք 

դարձան: 

Գլուխ երկրրոդ :Արցախյան պատերազմի  թեմայի դասավանդումը  

 

Արդեն իսկ մեր օրերում՝ 1991-94 թթ. Արցախյան պատերազմի  

ժամանակ մեր հայրենիքի սահմաններն ընդարձակվեց 12 հազար 

կիլոմետրով, և այն դեպքում, երբ հայկական կողմը չուներ արդիական 

սպառազինություն, իսկ ադրբեջանցիներ ունեին 70 մարտական 

ինքնաթիռ և ուղղաթիռ, շուրջ 10 հազար վագոն զենք-զինամթերք, 1300 

մարտական տեխնիկա և մեծ թվով զորք ու վարձկաններ: Բայց միևնույնն 

է, հայկական ոգին հաղթեց, հաղթեց,  քանզի չկային դավաճաններ, և 

ազգը միակամ էր: 

Քառօրյա պատերազմ, լայնամասշտաբ ռազմական գործողություն-

ներ Արցախի Հանրապետության Պաշտպանության բանակի 

և Ադրբեջանի զինված ուժերի միջև արցախա-ադրբեջանական շփման 

գծի ողջ երկայնքով, որը սկսվել է 2016 թվականի ապրիլի 1-ի լույս 2-ի 

գիշերը։ Քաղաքագետներն այսօր նշում են Ապրիլյան պատերազմի 

սանձազերծման  դրդապատճառների բազմաթիվ քաղաքական կողմեր: 

Անցած տարիներին Ադրբեջանը ձեռք էր բերել մեծ քանակությամբ 

նորագույն զինատեսակներ, ճիշտ է, հիմնական մատակարարումները 

դեռ շարունակվում էին, սակայն մեծ մասն արդեն կար, ինչը մեծ 

վստահություն էին ներշնչել՝ անգամ, որ դա կարող է իր համար 

հաղթանակ ապահովել: Բացի այդ հարկ էր շտապել, քանի որ 

Ադրբեջանին հայտնի էր, որ թեև հայկական կողմը ևս ձեռք է բերում 

զենք, սակայն դրա մի զգալի մասը դեռ ճանապարհին է: Եթե դրան 

հավելենք, որ ադրբեջանական բանակի ծախսերը շեշտակիորեն 

https://hy.wikipedia.org/wiki/%D4%B1%D6%80%D6%81%D5%A1%D5%AD%D5%AB_%D5%80%D5%A1%D5%B6%D6%80%D5%A1%D5%BA%D5%A5%D5%BF%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D4%B1%D6%80%D6%81%D5%A1%D5%AD%D5%AB_%D5%80%D5%A1%D5%B6%D6%80%D5%A1%D5%BA%D5%A5%D5%BF%D5%B8%D6%82%D5%A9%D5%B5%D5%A1%D5%B6_%D5%8A%D5%A1%D5%B7%D5%BF%D5%BA%D5%A1%D5%B6%D5%B8%D6%82%D5%A9%D5%B5%D5%A1%D5%B6_%D5%A2%D5%A1%D5%B6%D5%A1%D5%AF
https://hy.wikipedia.org/wiki/%D4%B1%D5%A4%D6%80%D5%A2%D5%A5%D5%BB%D5%A1%D5%B6%D5%AB_%D5%A6%D5%AB%D5%B6%D5%BE%D5%A1%D5%AE_%D5%B8%D6%82%D5%AA%D5%A5%D6%80
https://hy.wikipedia.org/wiki/2016
https://hy.wikipedia.org/wiki/%D4%B1%D5%BA%D6%80%D5%AB%D5%AC%D5%AB_1

կրճատվել էին, ապա կարելի է ենթադրել, որ, ըստ իրավիճակի, ճիշտ 

ժամանակն էր փորձել սանձազերծել կայծակնային պատերազմ: 

Ադրբեջանը վերջին երկու տարվա ընթացքում կատարել էր 

առնվազն 180 դիվերսիոն ներթափանցման փորձ՝ դրանց խորությունն ու 

բնույթը մեծացնելով: Միևնույն ժամանակ աճում էր նաև կրակային 

միջոցների կիրառման ծավալը: Դիվերսիաները սցենարային առումով ևս 

փոփոխություն էին կրում: Հենց առաջնագծի մարտական հենակետերի 

վրա հարձակումից նրանց անցել էին թիկունք ներթափանցելու 

փորձերին, թիկունքային կապուղիները ականապատելուն և այլն: 

Դիպուկահարները ժամանակի հետ իրենց տեղը զիջեցին հրետանային 

միջոցներին: Հրետանին ևս սովորական կրակից անցել էր արդեն ԱԹՍ-

ներով կրակի կառավարմանը: 

Դեռևս 1990-ականների երկրորդ կեսից ռազմարվեստում 

կիրառվում է առկա ուժերով, առանց մեծ ուժերի ու միջոցների 

ներգրավման հիմնական հարված հասցնելու մարտավարությունը: 

Առանձին ու հատուկ կուտակումներ տեղի չեն ունենում: Ադրբեջանըն 

այս անգամ հենց այդպես գործեց. տեղում եղած բանակային 

կորպուսները կամաց-կամաց համալրելով՝ ոչ    ամբողջ բանակի ներուժով 

փորձեց նույնն անել: 

Ադրբեջանն օպերատիվ շարվածքում առկա այդ ուժերով ու 

միջոցներով փորձեց անակնկալ և որոշիչ հարված հասցնել, 

մարտավարական բնագիծը  ճեղքելով դուրս գալ օպերատիվ խորություն: 

Դրա հաստատումն են հավաքված զորախմբերի ուժերը, ինչը 

հաստատվում է նաև հայկական ԶՈւ-երի հետախուզական տվյալներով: 

Հատկապես կարևոր էր կենտրոնական հատվածում կուտակած 

զորախումբը, որը ըստ պլանի՝ պիտի գործարկվեր մարտական 

գործողությունների միայն երկրորդ օրվանից հետո: Այս ամենը 

ապացուցվեց նաև խոցված մարտական ուղղաթիռի օդաչուների մոտ 

առկա փաստաթղթերով: 

Հարվածների ուղղությունները ենթադրում են, որ հյուսիսից ու 

արևելքից հասցվող հարվածները Արցախի հյուսիսում նպատակ ունեին 

առավելագույնը գրավելու Մարտակերտը, Սարսանգի ջրամբարով և 

այլն: Ըստ ադրբեջանական տվյալների` յուրաքանչյուր  հատվածում 

գործի են դրվել 1-ին շարակազմի մեկական մոտահրաձգային բրիգադի 

ուժեր ու միջոցներ: Դրանք ուժեղացված են եղել հատուկ նշանակության 

երկու բրիգադների ուժերով, այդ թվում 777-րդ բրիգադի, ինչպես նաև 191-

րդ լեռնահրաձգային բրիգադի ուժերը, որոնք հիմնականում գործել են 

հյուսիսում: Ադրբեջանական զորքերի առաջին շարակազմում 

հիմնականում գործել են այս արհեստավարժ ուժերը, գրեթե չեն 

կիրառվել ժամկետային ծառայողներ, ինչին ականատես եղանք նաև 

քառասունչորսօրյա պատերազմի ընթացքում: 

Չորս օրվա ընթացքում ըստ որոշ տեղեկությունների հակառակորդը 

կիրառել է 120մմ-ից բարձր ավելի քան 30 000 հրետանային արկ, ինչը 

մեկ միջինից բարձր օպերատիվ ռազմագործողության համար 

նախատեսված զինամթերքի ծախս է։ 

Որպես ելակետային հաշվարկ նշենք, որ մեկ հրետանային 

համակարգի մարտապաշարը հաշվարկվում է 60-80 արկ: Եթե այս 

հաշվարկով դիտարկենք ու     հաշվենք, որ մեկ հրանոթը կարող է կրակել 

օրական առավելագույնը մեկ մարտապաշար, ապա ստացվում է, որ 

մարտական ակտիվ չորս օրում յուրաքանչյուր հրանոթի առավելագույն 

արագությամբ կիրառման դեպքում եղել է մոտավորապես 100 միավոր 

120մմ-ից բարձր հրանոթ: Ավելի ցածր ակտիվության դեպքում, ինչը 

ավելի հավանական է, կիրառվել է ավելի քան 150 հրանոթ:  

Ադրբեջանական ԶՈՒ-ն, գործելով հինգերորդ սերնդի 

պատերազմների տրամաբանությամբ, կիրառելով նոր օպերատիվ 

լուծումներ, փորձել է նաև կատարել մարտավարական 

հնարամտություն: Հարվածող խմբավորումների առաջին շարակազմում 

կիրառվել են միայն հատուկ նշանակության ուժեր, այդ թվում փորձ է 

արվել մարտավարական խորքում իջեցնելու օդային դեսանտ: Ապրիլի 2-

ի առավոտյան խոցված ուղղաթիռը հենց նման փորձի ժամանակ է 

խոցվել: Ողջ 2012-2015 թթ. կատարելով մարտավարական դիվերսիաներ 

անմիջապես դիրքապահների ուղղությամբ՝ 2015 թ. ավարտից սկսած 

նրանք փորձում էին խորը ներթափանցումներ իրականացնել: Այս ողջ 

դիվերսիաների ընթացքում ադրբեջանական ուժերը կրում էին ծանր 

կորուստներ, սակայն միևնույն ժամանակ հետախուզում էին մեր 

ամբողջ պաշտպանական գոտին: Այսինքն` այդ խմբերը խնդիր ունեին 

գրավելու առջևի բնագծերը կամ բացվածքներ ապահովելու այդ 

բնագծերում և միաժամանակ, թիկունքից հարված հասցնելով 

գումարտակային խորությամբ, խուճապ առաջացնելու:  

Մարտական գործողությունների մասին առավել մանրամասն 

ուսումնասիրությունը ցույց է տալիս, որ Ադրբեջանը փորձել է բլից-

կրիգի միջոցով արագ հաղթանակի հասնել: Առաջին գծում կուտակած 

զինտեխնիկայի միջոցով փորձ են կատարել ճեղքել մեր 

ինքնապաշտպանությունը, այնուհետև միջանցքով տանկերի միջոցով 

ներթափանցել թիկունք և առաջ շարժվել դեպի Արցախի խորքը: 

Մարտակերտի մասով կարող էին առաջ անցնել ու փակել Մարտակերտ 

Ստեփանակերտ ճանապարհը: Առաջին իսկ հարվածների 

անակնկալությամբ և սրընթացությամբ ադրբեջանական հատուկ 

ստորաբաժանումներին հաջողվել է գրեթե գրավել Թալիշ գյուղը և 

ապահովել մոտակա գումարտակների արգելափակումը: 

Միևնույն ժամանակ ադրբեջանական զորքերը հարված են հասցրել 

հարավային ուղղությամբ տեղակայված հայկական ուժերի ՀՕՊ 

հրամանատարական կետերից մեկի ուղղությամբ, հակառակորդը 

կիրառել է նաև մարտական ուղղաթիռներ:  

Իրականում այս ամենը կասեցվել է անձնուրաց տղերքի շնորհիվ, 

որոնց մասին դեռ բազմաթիվ հերոսական պատմություններ կլսենք: 

Նրանք կասեցրել են լայնամաշտաբ պատերազմը, որը սպառնում էր 

Հայաստանի գոյությանը: Ապրիլի 2-ին հայկական պետականությունը 

կանգնել էր լինել-չլինելու հարցի առաջ: Լինել-չլինելու հարցը լուծվել է 

սահմանին: «Քառօրյա պատերազմը ևս մեկ անգամ ցույց տվեց, որ հայ 

ժողովրդի միակ պաշտպանն ու դաշնակիցը հանդիսանում է հայկական 

բանակը: Քառասունչորսօրյա պատերազմ 

44-օրյա պատերազմ, պատերազմ Արցախի 

Հանրապետության և Ադրբեջանի Հանրապետության միջև, որը սկսվել է 

սեպտեմբերի 27-ին Ադրբեջանի ռազմական ագրեսիայով և ավարտվել 

նոյեմբերի 9-ին Հայաստանի վարչապետ Նիկոլ Փաշինյանի կողմից 

ընդունված կապիտուլացիոն համաձայնագրով։ Պատերազմի ընթացքում 

Արցախի Հանրապետությանը ռազմական աջակցություն է ցուցաբերել 

Հայաստանը, Ադրբեջանին՝ Թուրքիան։ 

Մարտական գործողությունները ընթացել են արցախա-ադրբեջանական 

շփման գծի ողջ երկայնքով, ինչպես նաև հայ-ադրբեջանական շփման գծի 

որոշ հատվածներում։ Մարտական գործողություններն սկսվել են 

սեպտեմբերի 27-ի առավոտյան ժամը 07:10։ Ի պատասխան պատերազմի՝ 

Հայաստանում և Արցախում հայտարարվել է ռազմական դրություն և 

https://hy.wikipedia.org/wiki/%D4%B1%D6%80%D6%81%D5%A1%D5%AD%D5%AB_%D5%80%D5%A1%D5%B6%D6%80%D5%A1%D5%BA%D5%A5%D5%BF%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D4%B1%D6%80%D6%81%D5%A1%D5%AD%D5%AB_%D5%80%D5%A1%D5%B6%D6%80%D5%A1%D5%BA%D5%A5%D5%BF%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D4%B1%D5%A4%D6%80%D5%A2%D5%A5%D5%BB%D5%A1%D5%B6
https://hy.wikipedia.org/wiki/%D5%86%D5%AB%D5%AF%D5%B8%D5%AC_%D5%93%D5%A1%D5%B7%D5%AB%D5%B6%D5%B5%D5%A1%D5%B6
https://hy.wikipedia.org/wiki/%D4%B1%D6%80%D6%81%D5%A1%D5%AD%D5%B8%D6%82%D5%B4_%D5%B0%D6%80%D5%A1%D5%A4%D5%A1%D5%A4%D5%A1%D6%80%D5%AB_%D5%B4%D5%A1%D5%BD%D5%AB%D5%B6_%D5%B0%D5%A1%D5%B4%D5%A1%D5%B1%D5%A1%D5%B5%D5%B6%D5%A1%D5%A3%D5%AB%D6%80_(2020)
https://hy.wikipedia.org/wiki/%D5%8C%D5%A1%D5%A6%D5%B4%D5%A1%D5%AF%D5%A1%D5%B6_%D5%A4%D6%80%D5%B8%D6%82%D5%A9%D5%B5%D5%B8%D6%82%D5%B6

ընդհանուր զորահավաք։ Ադրբեջանի որոշ շրջաններում սկզբում 

հայտարարվել է ռազմական դրություն և պարետային ժամ, ապա 

ընդհանուր զորահավաք։ 

Անմիջապես պատերազմի ընթացքում մենք կորցրինք Մարտակերտի 

Թալիշ և Մատաղիս գյուղերը, որոնք 2016-ի ապրիլյան պատերազմի 

ժամանակ նույնպես ենթարկվել էին կատաղի հարձակման, սակայն 

անառիկ էին մնացել։ Ադրբեջանը մարտական գործողությունների 

հետևանքով է նվաճել նաև Հադրութի շրջանը, Կովսականը (Զանգելան), 

Սանասարը (Կուբաթլու), Շուշին (վերջինիս՝ կռվի հետևանքով ընկնելը, 

թերևս մինչ օրս կասկածի տեղիք է տալիս)։ 

Պատերազմը նշանակալի դարձավ ԱԹՍ-ների, նորագույն տեխնիկայի և 

ծանր հրետանու լայնամասշտաբ ռազմական օգտագործմամբ և 

ինֆորմացիոն դաշտում պաշտոնական հակամարտությամբ՝ հանդես 

գալով ժամանակակից պատերազմի օրինակ։ Ըստ Հայաստանի ՊՆ 

ներկայացուցիչ Արծրուն Հովհաննիսյանի՝ ռազմական 

գործողությունների ինտենսիվությամբ և տեխնիկայի օգտագործման 

ծավալով պատերազմը համեմատելի է 2003թ․ Իրաքյան 

պատերազմի հետ՝ ԱՄՆ-ի և Իրաքի միջև ։ 

Թուրքիան բացահայտ ռազմական աջակցություն է ցուցաբերում 

Ադրբեջանին։ Ենթադրվում է, որ Ադրբեջանին աջակցելով Թուրքիան 

նպատակ ունի ինչպես կոնֆլիկտում ամրապնդել Ադրբեջանի դիրքերը, 

այնպես էլ տարածաշրջանում թուլացնել Ռուսաստանի ազդեցությունը։ 

2020 թվականի նոյեմբերի 10-ին կնքվեց կապիտուլացիոն 

համաձայնագիր, ըստ որի Արցախի հանրապետության տարածքի մեծ 

մասը հանձնվում է Ադրբեջանի վերահսկողությանը՝ նախկին ԽՍՀՄ 

կազմում գտնված ԼՂԻՄ-ի տարածքից դուրս բոլոր շրջանները 

https://hy.wikipedia.org/wiki/%D5%8A%D5%A1%D6%80%D5%A5%D5%BF%D5%A1%D5%B5%D5%AB%D5%B6_%D5%AA%D5%A1%D5%B4
https://hy.wikipedia.org/wiki/%D4%B1%D6%80%D5%AE%D6%80%D5%B8%D6%82%D5%B6_%D5%80%D5%B8%D5%BE%D5%B0%D5%A1%D5%B6%D5%B6%D5%AB%D5%BD%D5%B5%D5%A1%D5%B6
https://hy.wikipedia.org/wiki/%D4%BB%D6%80%D5%A1%D6%84%D5%AB_%D5%BA%D5%A1%D5%BF%D5%A5%D6%80%D5%A1%D5%A6%D5%B4
https://hy.wikipedia.org/wiki/%D4%BB%D6%80%D5%A1%D6%84%D5%AB_%D5%BA%D5%A1%D5%BF%D5%A5%D6%80%D5%A1%D5%A6%D5%B4
https://hy.wikipedia.org/wiki/%D4%B9%D5%B8%D6%82%D6%80%D6%84%D5%AB%D5%A1
https://hy.wikipedia.org/wiki/%D4%BC%D5%A5%D5%BC%D5%B6%D5%A1%D5%B5%D5%AB%D5%B6_%D5%82%D5%A1%D6%80%D5%A1%D5%A2%D5%A1%D5%B2%D5%B8%D6%82%D5%B4_%D5%B0%D6%80%D5%A1%D5%A4%D5%A1%D5%A4%D5%A1%D6%80%D5%AB_%D5%B4%D5%A1%D5%BD%D5%AB%D5%B6_%D5%B0%D5%A1%D5%B4%D5%A1%D5%B1%D5%A1%D5%B5%D5%B6%D5%A1%D5%A3%D5%AB%D6%80_(2020_%D5%A9%D5%BE%D5%A1%D5%AF%D5%A1%D5%B6%D5%AB_%D5%B6%D5%B8%D5%B5%D5%A5%D5%B4%D5%A2%D5%A5%D6%80%D5%AB_10)
https://hy.wikipedia.org/wiki/%D4%BC%D5%A5%D5%BC%D5%B6%D5%A1%D5%B5%D5%AB%D5%B6_%D5%82%D5%A1%D6%80%D5%A1%D5%A2%D5%A1%D5%B2%D5%B8%D6%82%D5%B4_%D5%B0%D6%80%D5%A1%D5%A4%D5%A1%D5%A4%D5%A1%D6%80%D5%AB_%D5%B4%D5%A1%D5%BD%D5%AB%D5%B6_%D5%B0%D5%A1%D5%B4%D5%A1%D5%B1%D5%A1%D5%B5%D5%B6%D5%A1%D5%A3%D5%AB%D6%80_(2020_%D5%A9%D5%BE%D5%A1%D5%AF%D5%A1%D5%B6%D5%AB_%D5%B6%D5%B8%D5%B5%D5%A5%D5%B4%D5%A2%D5%A5%D6%80%D5%AB_10)
https://hy.wikipedia.org/wiki/%D4%BC%D5%82%D4%BB%D5%84

բացառությամբ Բերձորի միջանցքը, Շուշի քաղաքը, Հադրութի 

շրջանի, Ասկերանի և Մարտունու շրջանի որոշ գյուղեր, իսկ ԼՂՀ 

սահմանները պահպանում են ռուս սահմանապահները։ 

Պատերազմի 44-րդ օրը հաղթելու ենք հեշթեգով ապրող հանրությունը 

տեղեկացավ անասելի ցավոտ իրականության մասին: Մոտ 3 

տասնամյակ հայկական ուժերի վերահսկողության տակ եղած 7 

շրջանների հանձնում, ԼՂԻՄ-ի մաս կազմող Հադրութի ու Շուշիի 

կորուստ, ռուս խաղաղապահների տեղակայում, Հայաստանի 

տարածքով ցամաքային կապ Ադրբեջանի և դրա կազմի մեջ մտնող 

Նախիջևանի միջև, հազարավոր զոհեր և վիրավորների, բազմահազար 

տեղահանվածներ, Ադրբեջանի վերահսկողության տակ անցած Արցախի 

ավելի քան 70 տոկոս և մեծ անորոշություն ու բազմաթիվ հարցեր: 

Արցախյան երկրորդ պատերազմը անասելի ցավոտ որոշմամբ դադարեց 

2020 թվականի նոյեմբերի 9-ին: 

 

 

 

 

 

 

 

 

 

https://hy.wikipedia.org/wiki/%D4%BC%D5%A1%D5%B9%D5%AB%D5%B6%D5%AB_%D5%B4%D5%A1%D6%80%D5%A4%D5%A1%D5%BD%D5%AB%D6%80%D5%A1%D5%AF%D5%A1%D5%B6_%D5%B4%D5%AB%D5%BB%D5%A1%D5%B6%D6%81%D6%84
https://hy.wikipedia.org/wiki/%D5%87%D5%B8%D6%82%D5%B7%D5%AB
https://hy.wikipedia.org/wiki/%D5%80%D5%A1%D5%A4%D6%80%D5%B8%D6%82%D5%A9%D5%AB_%D5%B7%D6%80%D5%BB%D5%A1%D5%B6_(%D4%BC%D5%82%D4%BB%D5%84)
https://hy.wikipedia.org/wiki/%D5%80%D5%A1%D5%A4%D6%80%D5%B8%D6%82%D5%A9%D5%AB_%D5%B7%D6%80%D5%BB%D5%A1%D5%B6_(%D4%BC%D5%82%D4%BB%D5%84)
https://hy.wikipedia.org/wiki/%D4%B1%D5%BD%D5%AF%D5%A5%D6%80%D5%A1%D5%B6%D5%AB_%D5%B7%D6%80%D5%BB%D5%A1%D5%B6
https://hy.wikipedia.org/wiki/%D5%84%D5%A1%D6%80%D5%BF%D5%B8%D6%82%D5%B6%D5%B8%D6%82_%D5%B7%D6%80%D5%BB%D5%A1%D5%B6_(%D4%B1%D6%80%D6%81%D5%A1%D5%AD)

Եզրակացություն 

Ակնհայտ է, որ թե՛ ներպետական, թե՛ միջազգային և 

տարածաշրջանային մակարդակներում հանգամանքների դասավորումն 

Ադրբեջանի օգտին երեք տասնամյակների ընթացքում հանգեցրել է նրան, 

որ վերջինի կողմից այլևս շահեկան չի դիտարկվել բանակցությունների 

միջոցով խնդրի հանգուցալուծումը, քանի որ տիրել է այն մտայնությունը, 

որ ռազմական ճանապարհով առաջ ընթանալը թույլ կտա հասնել ավելի 

շահեկան լուծման առանց փոխզիջումների: 

Եվ՛ ապրիլյան քառօրյա և՛ քառասունչորսօրյա պատերազմները ցույց 

տվեցին մեր երիտասարդ զինվորների ու սպաների հայրենասիրությունը,  

սեփական երկիրը պահելու և պահպանելու պատրաստակամությունը, 

որը կարող է օրինակ ծառայել հաջորդ սերունդներին:  

Հայկական աշխարհի շարժիչ ուժը պետք է դառնա Հայաստանի 

դինամիկ զարգացող տնտեսությունը։ Մեկ կարևոր հանգամանք պետք է 

հաշվի առնել, որ հայկական աշխարհի կենտրոնը պետք է միշտ լինի 

Հայաստանը, որ ոչ թե Սփյուռքը համալրող գործոն պետք է հանդիսանա, 

այլ Սփյուռքին դեպի իրեն ձգող ուժ։ Պատերազմը ևս մեկ անգամ 

հաստատեց, որ հայ ժողովուրդը չունի դաշնակից։ Հայաստանի միակ 

պաշտպանն ու դաշնակիցը հայկական բանակն է և աշխարհասփյուռ 

հայությունը։ Իսկ առավել ուժեղ լինելու համար պետք է համախմբել հայ 

ժողովրդին մեկ կենտրոնի շուրջ։ Հայ ժողովրդի ուժերը համատեղելու 

լավագույն գործիքը ժողովրդավար Հայաստանն է, որի դինամիկ 

զարգացող տնտեսությունը կկապի աշխարհի տարբեր վայրերում ապրող 

հայերին ու նաև կհանդիսանա համայն հայության զարգացման և 

անվտանգության երաշխավորը։ 

Եվ այսպես, ի՞նչ է տալու ՆԶՊ առարկան սովորողներին. կամք, 

խիզախություն,համարձակություն, տոկունություն, ձեռք բերած 

գիտելիքների շնորհիվ՝ վստահություն սեփական ուժերի նկատմամբ: 

Առարկայի դասաժամերին ստացած գիտելիքներն ու գործնական 

պարապմունքները կօգնեն շատ արագ և արդյունավետ կողմնորոշվել  

տեղանքում և արտակարգ իրավիճակներում, կտան անհրաժեշտ 

գիտելիքներ, հմտություններ և ունակություններ, որոնցով էլ 

զինակոչիկները, ունենալով բավարար պատրաստություն, 

վստահությամբ կմեկնեն Հայոց բանակ՝ հայրենիքի պաշտպանության 

սուրբ գործում ներդնելով իրենց ավանդը: 

Դե՛, ուրեմն առա՛ջ: Ավարտին մեջբերեմ Գարեգին Նժդեհի 

պատգամներից հետևյալը. ,,ԵՂԻ՛Ր ԲԱՑԱՐՁԱԿ… ԵՎ Ո՛Չ ՄԻ ԶԻՋՈՒՄ: 

ՀԱՆՑԱՆՔ Է ԶԻՋԵԼԸ: ԶԻՋԵԼ՝ ՆՇԱՆԱԿՈՒՄ Է ԹՈՒՅԼ ԼԻՆԵԼ, 

ԱՄՈԹԱԼԻ ՊԱՐՏՈՒԹՅՈՒՆ ԿՐԵԼ…՛՛: 

